HAPANA!

Nende wapi
Kwa nani nikapate haki yangu?
Nani wa kunilinda na kuitunza kesho yangu?
Ikiwa mtandaoni ndipo ninyanyaswapo
Ni wapi hapo pengine?

Haki zangu mtandaoni
Mnijuze ndugu zangu
Kwa makini n’lezani
Mtetezi nde nani
Himahima msemeni
Nitulize mtima’ngu
Kifahamu tatulia
Wasiwasi unitoke
Ni nani hebu nijuvye!

Enyi watetezi wangu
Mlosomea taaluma hii
Digrii kila aina na Diploma Marekani
Mjiitao wanaharakati
Eti haki mwatetea
Bali nikandamizwapo mumenyamaza
Masikio mkatia nta 
Katu msisikie
Mkahongeka kijinga
Taaluma mkasahau 
Wasaliti!


Sasa nishajua!
Hata ningapigwa
Hata ningaumwa meno
Nitainuka tena na kusema HAPANA!
Hapana kwa unyanyasaji
Hapana kwa ujinga
Hapana kwa udukuzi
Hapana! Hapana! Hapana!
Mwisho nitasema,
Ee M’ngu!
Nipe nguvu maskini hapa nilipo. 

